
Sarayu Sudha

સરયૂસુધા

તેઽન્તઃ સત્ત્વમુદઞ્ચયન્તિ રચયન્ત્યાનન્દસાન્દ્રોદયં
દૌર્ભાગ્યં દલયન્તિ નિશ્ચલપદઃ સમ્ભુઞ્જતે સમ્પદઃ ।

શય્યોત્થાયમદભ્રભક્તિભરિતશ્રદ્ધાવિશુદ્ધાશયા
માતઃ! પાતકપાતકર્ત્રિ  ! સરયુ! ત્વાં યે ભજન્ત્યાદરાત્॥ ૧॥

કિં  નાગેશશિરોવતંસિતશશિજ્યોત્સ્નાછટા સઞ્ચિતા
કિં  વા વ્યાધિશમાય ભૂમિવલયં પીયૂષધારાઽઽગતા ।

ઉત્ફુલ્લામલપુણ્ડરીકપટલીસૌન્દર્ય સર્વંકષા
માતસ્તાવકવારિપૂરસરણિઃ સ્નાનાય મે જાયતામ્॥ ૨॥

અશ્રાન્તં તવ સન્નિધૌ નિવસતઃ કૂલેષુ વિશ્રામ્યતઃ
પાનીયં પિબતઃ ક્રિયાં કલયતસ્તત્ત્વં પરં ધ્યાયતઃ ।

ઉદ્યત્પ્રેમતરઙ્ગમ્ભગુરદૃશા  વીચિચ્છટાં પશ્યતો
દીનત્રાણપરે! મમેદમયતાં વાસિષ્ઠિ! શિષ્ટં વયઃ॥ ૩॥

ગઙ્ગા  તિષ્યવિચાલિતા રવિસુતા કૃષ્ણપ્રભાવાશ્રિતા
ક્ષુદ્રા ગોમતિકા પરાસ્તુ સરિતઃ પ્રાયોયમાશાં ગતાઃ ।

ત્વં ત્વાકલ્પનિવેશભાસુરકલા પૂર્ણેન્દુબિમ્બોજ્જ્વલા
સૌમ્યાં સંસ્થિતિમાતનોષિ જગતાં સૌભાગ્યસમ્પત્તયે॥ ૪॥

મજ્જન્નાકનિતમ્બિની-સ્તનતટાભોગસ્ખલત્કુઙ્કુમ -
ક્ષોદામોદપરમ્પરાપરિમિલત્કલ્લોલમાલાવૃતે ।

માતર્બ્રહ્મકમણ્ડલૂદકલસત્સન્માનસોલ્લાસિનિ !

ત્વદ્વારાં નિચયેન મામકમલસ્તોમોઽયમુન્મૂલ્યતામ્॥ ૫॥
ઇષ્ટાન્ ભોગાન્ ઘટયિતુમિવાગાધલક્ષ્મી પરાર્ધ્યા

વાતારબ્ધસ્ફુરિતલહરીહસ્તમાવર્તયન્તી ।
ગન્ધદ્રવ્યચ્છુરણવિકસદ્વારિવાસો  વસાના

સા નઃ શીઘ્રં હરતુ સરયૂઃ સર્વપાપપ્રરોહાન્॥ ૬॥

સરયૂસુધા

જયતિ વિપુલપાત્રપ્રાન્તસંરૂઢગુલ્મ-
વ્રતતિતતિનિબદ્ધારામશોભાં શ્રયન્તી ।

નિશિ શશિકરયોગાત્સૈકતેઽપ્યમ્બુસત્તાં
સપદિ વિરચયન્તિ સાઽપગાવૈજયન્તી॥। ૭॥

અંહાંસિ નાશયન્તી ઘટયન્તી સકલસૌખ્યજાલાનિ ।
શ્રેયાંસિ પ્રથયન્તી સરયૂઃ સાકેતસઙ્ગતા  પાતુ॥ ૮॥
ય ઇમકં સરયૂસ્તબકં પઠેન્નિવિડભક્તિરસાપ્લુતમાનસઃ ।
સ ખલુ તત્કૃપયા સુખમેધતેઽનુગતપુત્રકલત્રસમૃદ્ધિભાક્ ॥। ૯॥
॥ ઇતિ સરયૂ-સુધા સમાપ્તા॥

